
Kemasukan adalah percuma, tetapi pendaftaran awal diperlukan.
Forum ini juga akan disiarkan secara langsung di halaman Facebook Malaysian Bar.

Daftar Sekarang

Kerajaan Malaysia Madani telah mengusulkan rangka kerja Akta Kebebasan Maklumat (Freedom of
Information, “FOI") untuk dibentangkan di peringkat Persekutuan. Sejak tahun 2010 dan 2011, hanya
negeri Pulau Pinang dan Selangor yang mempunyai Enakmen FOI masing-masing.

Forum ini bertujuan meningkatkan kesedaran, menekankan manfaat serta membincangkan sebab-sebab
FOI harus digubal dengan kadar segera bagi memastikan sebuah rangka kerja FOI yang berkesan dan
pragmatik dapat dicapai. Perbincangan yang dijalankan akan melibatkan penelitian terhadap cabaran
berkaitan pelaksanaan Akta FOI di samping cadangan untuk mengatasinya.

Ahli Badan Peguam, pertubuhan masyarakat sivil, media, pencipta kandungan, agensi kerajaan dan badan
berkanun, serta orang awam digalakkan menghadiri forum ini.

/ Masa Butiran Pengucap / Moderator \

2:00 petang Pendaftaran

2:30 petang Ucapan Pembukaan | Anand Raj, Presiden, Badan Peguam Malaysia

2:40 petang Ucapan Utama Datuk Zamri bin Misman, Ketua Pengarabh,
Bahagian Hal Ehwal Undang-undang ("BHEUU"),
Jabatan Perdana Menteri

2:50 petang Sesi Soal Jawab Ahli panel:
(1) YB Tuan Lee Chean Chung,
Ahli Parlimen Petaling Jaya;

(2) Melissa Mohd Akhir, Pesuruhjaya, Suruhanjaya
Hak Asasi Manusia Malaysia ("SUHAKAM"); dan

(3) Nalini Elumalai, Pegawai Program Senior
Malaysia, ARTICLE 19

Moderator:

Irfan Shaharuddin, Pegawai Program Bersekutu
(Hak Mendapatkan Maklumat), Centre for
Independent Journalism (*CIJ")

KA:ZO petang Ucapan Penutup Wathshlah Naidu, Pengarah Eksekutif, ClJ /



https://forms.gle/v6xEBw3LHqbdjW1W8

Ucapan Pembukaan

Anand Raj,
Presiden, Badan Peqguam Malaysia

Ucapan Utama

Datuk Zamri bin Misman,
Ketua Pengarah, BHEUU, Jabatan Perdana Menteri

Datuk Zamri bin Misman telah berkhidmat dalam perkhidmatan awam hampir 30 tahun sejak pelantikan
beliau sebagai Pegawai Tadbir dan Diplomatik pada tahun 1997. Beliau yang berkelulusan Sarjana Muda
Undang-Undang dari Ahmad Ibrahim Kulliyyah of Laws (“"AIKOL") Universiti Islam Antarabangsa dan Sarjana
Undang-Undang Universiti Malaya pernah bertugas di pelbagai Kementerian, Jabatan dan Agensi
Persekutuan. Beliau pernah berkhidmat di Kementerian Dalam Negeri ("KDN"), Jabatan Perkhidmatan
Awam (“JPA"), Maijlis Keselamatan Negara ("MKN") dan Pejabat Ketua Pendaftar Mahkamah Persekutuan
Malaysia ("PKPMP"). Beliau menyandang tanggungjawab sebagai Ketua Pengarah Jabatan Pendaftaran
Negara ("JPN") sebelum diamanahkan selaku Ketua Pengarah BHEUU, Jabatan Perdana Menteri sejak tahun
2024,

Pengalaman rentas sektor ini memberikan beliau pengalaman dan kepakaran luas dalam bidang
keselamatan negara, pengurusan sumber manusia dan kewangan, pentadbiran keadilan, tadbir urus awam,
reformasi institusi dan pembangunan dasar negara. Sebagai Ketua Pengarah BHEUU, beliau menerajui
usaha penyelarasan pelbagai agenda reformasi undang-undang dan institusi negara, termasuk
penyelarasan penggubalan dan semakan puluhan Rang Undang-Undang serta pindaan akta yang meliputi
bidang kebebasan maklumat, Ombudsman Malaysia, pembaharuan undang-undang jenayah,
undang-undang kontrak, hak asasi manusia, keselamatan siber dan pembaharuan sistem kehakiman.
Beliau turut mengetuai pelbagai penyelidikan dasar bersama universiti tempatan dan pemain industri bagi
menyokong penggubalan undang-undang berasaskan bukti (evidence-based law reform).

Selain pengalaman pentadbiran, Datuk Zamri aktif menyumbang kepada pembangunan ilmu dan
penulisan. Beliau telah menghasilkan lebih 100 penulisan dalam buku, jurnal, majalah dan akhbar,
menyampaikan lebih 300 pembentangan dan ucapan di peringkat kebangsaan dan antarabangsa serta
sering dijemput sebagai penceramah dalam bidang reformasi undang-undang, tadbir urus, dasar awam dan
kepimpinan sektor awam.

Ahli Panel

YB Tuan Lee Chean Chung,
Ahli Parlimen Petaling Jaya

YB Tuan Lee Chean Chung merupakan seorang ahli politik, penyelidik dan aktivis alam sekitar yang telah
berkhidmat sebagai Ahli Parlimen (MP) Petaling Jaya sejak November 2022. Beliau telah menamatkan
pengajian sarjana muda dalam jurusan Komputer di Multimedia University, ijazah sarjana dalam
Pengangkutan dan Logistik di Universiti Sains dan Teknologi Malaysia pada tahun 2006 serta Pentadbiran
Awam di Sekolah Dasar Awam Lee Kuan Yew, National University of Singapore pada tahun 2019.

Sebelum terlibat aktif dalam bidang politik, beliau mempunyai pengalaman bekerja di firma penyelidikan
dan perundingan pasaran global sebagai Pegawai Penyelidik di Unit Kajian Politik untuk Perubahan
("KPRU") dari tahun 2008 hingga 2011. Di KPRU, beliau menyediakan sokongan penyelidikan secara
strategik dengan menganjurkan mesyuarat-mesyuarat berkaitan perundingan rang undang-undang untuk
30 Ahli Parlimen.

Selain itu, beliau adalah Felo kepada dua program — International Adenauer Network dan Inisiatif
Pemimpin Muda Asia Tenggara (Young Southeast Asian Leaders Initiative, "YSEALI”). Pengalaman yang luas
ini telah menjadikan beliau dijemput untuk berucap di Akademi Kepimpinan Belia Demokrasi Generasi
(2017), Sidang Kemuncak Demokrasi Copenhagen (2020) dan Institut Parti dan Demokrasi Denmark (Danis
Institute for Parties and Democracy, "DIPD") (2020). Dari aspek pencapaian di peringkat antarabangsa,
beliau telah dianugerahkan Alumnus Paling Cemerlang di program Ahli Politik Muda Konrad Adenauer
Stiftung (Konrad Adenauer School for Young Politicians, “KASYP") pada tahun 2019.

Melissa Mohd Akhir,
Pesuruhjaya, SUHAKAM

Melissa Mohd Akhir adalah bekas pegawai pembaharuan undang-undang dan bekas Timbalan Pendakwa
Raya di Jabatan Peguam Negara. Beliau mempunyai pengalaman dalam memajukan advokasi hak asasi
wanita dan kanak-kanak selama 10 tahun. Sehubungan itu, beliau pernah dilantik untuk memegang
jawatan sebagai Penasihat Kod Sukan Selamat untuk Kementerian Belia dan Sukan.

Pada masa ini, beliau adalah Pesuruhjaya SUHAKAM yang merupakan ex-officio kepada dua Jawatankuasa
Khas Parlimen termasuk wanita, pembangunan komuniti dan kanak-kanak. Selain itu, beliau juga adalah
Pengerusi Kumpulan Kerja bagi perundangan dan polisi serta gender.



Nalini Elumalai,
Pegawai Program Senior Malaysia, ARTICLE 19

Nalini Elumalai merupakan Pegawai Program Senior Malaysia di ARTICLE 19, dengan fokus pada kebebasan
bersuara, menangani ucapan kebencian, dan hak digital di Malaysia. Selain itu, beliau menghasilkan analisa
perundangan mengenai undang-undang mengancam kebebasan bersuara, berhimpun, dan hak digital di
samping taklimat dasar dan laporan mengenai kebebasan bersuara di Malaysia.

Beliau memperoleh pendedahan yang luas dalam pertubuhan hak asasi manusia yang terkemuka, Suara
Rakyat Malaysia ("SUARAM") selama 8 tahun. Melalui organisasi ini, beliau memperjuangkan beberapa isu
hak politik termasuklah memegang beberapa jawatan seperti Penyelaras Kempen untuk Hak untuk
Dibicarakan, Setiausaha Gerakan Mansuhkan ISA ("GMI"), dan Pengarah Eksekutif SUARAM dari 2012 to
2013. Kini, beliau adalah salah seorang Pengarah SUARAM.

Dari sudut pendidikan, beliau memperoleh sarjana muda dalam bidang Sains Politik di Universiti

Kebangsaan Malaysia pada 2006. Kemudian, beliau melanjutkan pendidikan sarjana dalam
Undang-Undang Hak Asasi Manusia Antarabangsa dari University of Essex melalui Biasiswa Chevening.

Moderator

Irfan Shaharuddin,
Pegawai Program Bersekutu (Hak Mendapatkan Maklumat), ClJ

Irfan Shaharuddin mempunyai pengalaman selama lebih 2 tahun dalam isu-isu melibatkan hak
mendapatkan maklumat dan hak bersuara di ClJ. Beliau aktif dalam Kkerja-kerja yang melibatkan
pengukuhan tadbir urus demokratik di Malaysia melalui kerjasama yang erat dengan BHEUU dalam
merangka Akta FOI. Melaluinya, beliau telah menghasilkan kertas kerja, laporan, serta advokasi melibatkan
ahli parlimen, ahli akademik, peguam, dan aktvitis dalam membina persefahaman rangka kerja FOLl.
Sewaktu beliau melanjutkan pendidikan sarjana muda Sains Politik di Universiti Sains Malaysia ("USM"),
beliau terlibat sebagai Ketua Pemantau dalam projek pemantauan sosial media untuk Pilihan Raya Umum
ke-15. Melalui projek kerjasama di antara ClJ, USM, University of Nottingham Malaysia dan Universiti
Malaysia Sabah ini, beliau telah menganalisa jenis-jenis ucapan kebencian dan maklumat salah yang ditulis
serta disebarkan oleh pengguna sosial media melibatkan tokoh politik dan isu-isu semasa. Hasil laporan
akhir projek perintis ini telah menjadi penanda aras dalam mengukur tahap ekosistem budaya politik dalam
kalangan pengundi dan pemerhati.

Ucapan Penutup

Wathshlah Naidu,
Pengarah Eksekutif, ClJ

Wathshlah Naidu adalah seorang aktivis hak asasi manusia dan pakar gender dengan pengalaman selama
25 tahun. Beliau telah bekerja di peringkat antarabangsa dan tempatan dengan agensi Pertubuhan
Bangsa-Bangsa Bersatu dan pertubuhan-pertubuhan bukan kerajaan (non-governmental organisations,
"NGO") hak asasi manusia yang lain, khususnya berkaitan pembaharuan dan advokasi undang-undang dan
dasar. Beliau kini merupakan Pengarah Eksekutif di ClJ, sebuah organisasi masyarakat sivil Malaysia yang
memberi tumpuan pada keadilan maklumat, termasuk kebebasan bersuara, mempromosikan kebebasan
media, hak digital dan hak mendapatkan maklumat.



Terma dan Syarat

Polisi Acara

Kemasukan adalah percuma, tetapi pendaftaran awal
diperlukan.

Tempat akan diberikan berdasarkan siapa cepat, dia
dapat. Pendaftaran untuk sesi ini akan ditutup pada
6 Julai 2026 (Isnin), pada pukul 4:00 petang.

Penganjur berhak untuk mengubah suai, membatalkan
atau menangguhkan acara sekiranya berlaku keadaan
yang memerlukan tindakan sedemikian.

Pembatalan
Pembatalan hendaklah dibuat secara bertulis.

Penggantian peserta adalah dibenarkan. Sila maklumkan
kepada kami secara bertulis dengan butiran yang relevan
sekurang-kurangnya tiga hari sebelum acara.

Jika anda gagal memaklumkan pembatalan kepada
penganjur sebanyak tiga kali berturut-turut, anda
mungkin akan disenaraihitamkan untuk acara pada masa
depan.

Pemindahan

Anda dibenarkan untuk memindahkan tempat anda
kepada peserta lain, tetapi anda harus memaklumkan
kepada penganjur dengan butiran yang diperlukan
sekurang-kurangnya tiga hari sebelum acara.

Kehadiran

Mata CPD untuk Skim CPD tidak akan diberikan kepada
peguam ataupun pelatih dalam kamar dari Semenanjung
Malaysia yang tiba lewat lebih daripada 15 minit, tidak
hadir sepanjang acara, atau meninggalkan acara sebelum
tamat waktu yang dijadualkan.

Privasi

Maklumat peribadi yang anda berikan kepada Badan
Peguam Malaysia, sama ada kini atau di masa hadapan,
boleh digunakan, direkod, disimpan, didedahkan atau
diproses oleh atau bagi pihak Badan Peguam Malaysia
untuk tujuan memudahkan dan menganjurkan acara ini,
penyelidikan dan audit, penyelenggaraan pangkalan data
peserta untuk promosi acara ini, dan perkhidmatan
sampingan yang relevan.

Penafian

+  Semua bahan kursus (jika ada) akan dihantar melalui
e-mel sahaja. Tiada nota bercetak akan disediakan.

* Peserta tidak dibenarkan merakam kursus ini melalui
apa-apa cara pada bila-bila masa.

* Tiada bahagian kursus ini boleh digunakan /
diterbitkan dalam apa jua bentuk tanpa kebenaran
bertulis yang jelas daripada Badan Peguam Malaysia
dan penceramah.

CENTRE FOR

INDEPENDENT

JOURNALISM

Advocating Media Freedom and Access to Information

Untuk pertanyaan, sila hubungi:
Rathi Ragunathan, Senior Officer (rathi@malaysianbar.org.my);
Githanjali Sathivel, Officer (githanjali@malaysianbar.org.my); or
Mohd Idzwan b Ismail, Administrative Assistant (idzwan@malaysianbar.org.my)

Dianjurkan oleh:

Bar Council Constitutional Law and Human Rights Committee dengan kerjasama Centre For Independent Journalism

Diterbitkan oleh:
Gregory Vinesh Das, Larissa Ann Louis dan Meera Samanther
Pengerusi Bersama, Bar Council Constitutional Law and Human Rights Committee



